
BASES DO CONCURSO ENTROIDO VIRTUAL EN ARBO 2021 

A ORDE da Consellería de Sanidade do 26 de xaneiro de 2021 establece 
medidas de prevención específicas como consecuencia da evolución da 
situación  epidemiolóxica  derivada  do  COVID-19  na  Comunidade 
Autónoma de Galicia.

O  Concello  de  Arbo,  no  seu  interese  por  promocionar  a  gastronomía,  a 
hostalaría, os deportes de aventura, as adegas e o comercio local e para poder 
contribuir  a  reactivación  dun sector  tan  importante  para  o  noso  Concello  e 
tendo en conta as medidas de prevención necesarias para facer fronte á crise 
sanitaria ocasionada polo COVID-19 acorda a realización do entroido virtual en 
Arbo 2021 

1.- PRAZOS PRESENTACIÓN DAS SOLICITUDES E DAS FOTOGRAFÍAS 

Dende o día 5 de febreiro ata o día 12 de febreiro ás 15.00h os interesados 
poderán enviar as fotografías ou vídeos ao correo habilitado ao efecto.

O  día  13  de  febreiro  subiranse  as  fotografías  e  os  vídeos  de  todos  os 
participantes ao facebook do Concello de Arbo

Dende o día 13 de febreiro ás 15.00h ata o 15 de febreiro ás 15.00h abrirase o 
proceso de votacións aberta a todos os visitantes da páxina de facebook do 
Concello de Arbo nunha entrada creada para cada categoría na poderán dar o  
seu apoio á fotografía ou vídeo que máis lles guste a través da pestana “me 
gusta” da propia aplicación.

O día 17 de febreiro comunicaranse os gañadores do concurso de disfraces do 
carnaval 2021 na paxina web do Concello de Arbo e nas redes sociais oficiais. 

2.- ESTABLECENSE AS SEGUINTES CATEGORÍAS:

a.- Mascarita individual (máis de 12 anos)

b.- Mascarita individual ( menos de 12 anos)

c.- Grupos conviventes 

3. INSCRIPCIÓN CONCURSO

Os que desexen concursar,  deberán enviar  un correo electrónico ao correo 
habilitado coa fotografía  ou vídeo e o  modelo  de instancia  de  participación 
normalizado do concello de Arbo, a partires da publicación destas bases e ata o 
12  de  febreiro  ás  15.00h,  momento  no  que  rematará  o  prazo  e  non  se 
aceptarán máis participantes. 

4.PREMIOS 

Estes premios enmárcanse dentro da actividade de fomento da Administración 
e preténdese estimular aos particulares para desenvolver actividades que se 
estiman de utilidade público, distinguindo aqueles que máis ou mellor se teñan 
empeñado  nesas  actividades.  Neste  caso  en  concreto  o  Concello  de  Arbo 
pretende  apoiar  e  estimular  o  Entroido  como  manifestación  da  cultura 
tradicional galega, asi como ao comercio, autónomos e empresas locais. 

a.- Mascarita individual (máis de 12 anos)

Primeiro premio: un vale de 75 euros a gastar nos comercios de Arbo 

Segundo premio: un vale de 50 euros a gastar nos comercios de Arbo 

Terceiro premio: un vale de 30 euros a gastar nos comercios de Arbo 

b.- Mascarita individual ( menos de 12 anos)

Primeiro premio: un vale de 75 euros a gastar nos comercios de papelería do 
Concello de Arbo

Segundo premio: un vale de 50 euros a gastar nos comercios de papelería do 
Concello de Arbo

Terceiro premio: un vale de 30 euros a gastar nos comercios de papelería do 
Concello de Arbo

c.- Grupos conviventes 

A permanencia  de  grupos  de  persoas  en  espazos  de  uso  público,  tanto 
pechados  como  ao  aire  libre,  e  en  espazos  de  uso  privado  quedará 
condicionada aos constituídos exclusivamente por persoas conviventes.

Polo tanto, permítense unicamente as reunións familiares, sociais e lúdicas, de 
carácter informal non regrado, das persoas que pertencen ao mesmo núcleo ou 
grupo de convivencia. 

Primeiro  premio:  un  vale  de  200  euros  a  gastar  nos  comercios  locais, 
hostalaría, adegas, empresas .... do concello de Arbo

Segundo  premio:  un  vale  de  150  euros  a  gastar  nos  comercios  locais, 
hostalaría, adegas, empresas .... do concello de Arbo

Terceiro  premio:  un vale de 75 euros a gastar  comercios locais,  hostalaría, 
adegas, empresas .... do concello de Arbo

5.-XURADO 

Valoraranse todas as propostas presentadas dentro do prazo sinalado e na súa 
valoración terá en conta os seguintes criterios: a orixinalidade do motivo da 
comparsa; a festa ou balbordo que desenvolva a comparsa durante o desfile, a 
escenografía e o vestiario.

No caso de que existan menos participantes que premios, quedarán desertos 
os premios non cubertos pola ausencia de participantes.

A entrega dos premios realizarase o sábado  día 20 de febreiro no salón de 
plenos do Concello de Arbo, nas horas sinalas para cada un dos premiados. 

Os  gañadores/as  serán  os  elixidos  a  través  das  votacións  no facebook  do 
concello.  Entregaranse  os  premios  as  fotografías  ou  vídeos  que  máis  “me 
gusta” acaden, que serán as consideradas con máis votos. 

En  caso  de  empate,  será  a  organización  quen  determine  o  desempate 
atendendo a criterios como son a orixinalidade e a creatividade dos disfraces, o  
esforzo á hora de facer o disfraz.

Os que non cumprimenten debidamente a instancia de participación, na que 
ceden os dereitos de uso das imaxes facilitadas e manifestan o acatamento 
destas bases quedaran automaticamente eliminados do concurso. 

Debido aos peches perimetrais decretados polas autoridades competentes a 
consecuencia  da  situación  sanitaria  so  poderán  participar  no  concurso  os 
veciños e veciñas de Arbo.

Os premiados poderán facer uso do seu premio dende o 20 de febreiro ata 
o 1 de xuño de 2021.

6.- PROTECCIÓN DE DATOS

Os datos persoais que os participantes ou gañadores do presente concurso 
faciliten  para  a  participación  no  mesmo  e  no  seu  caso,  para  o  adecuado 
desenvolvemento  do  concurso,  serán  tratados,  na  súa  condición  de 
responsable, polo Concello de Arbo. A lexitimación para o tratamento dos datos 
é o cumprimento dunha misión realizada en interese público ou no exercicio de 
poderes  públicos  conferidos  ao  responsable  do  tratamento  en  base  á  Lei 
7/1985, de 2 de abril, Reguladora das Bases do Réxime Local, e á Lei 38/2003, 
de 17 de novembro, xeral de subvencións, e Lei 9/2007, de 13 de xuño, de 
subvencións de Galicia. Os datos persoais proporcionados polos participantes 
e  gañadores  do  concurso  serán  tratados  coa  finalidade  de  levar  a  cabo  a 
tramitación xeral  do presente procedemento de concorrencia (concurso) e o 
desenvolvemento  das  prestacións  derivadas  do  mesmo,  polo  que  se 
conservarán mentres sexan necesarios para as ditas finalidades, e,  en todo 
caso, durante os prazos establecidos pola lexislación vixente. Do mesmo xeito, 
determinados  datos  poderán  ser  publicados,  nos  termos  previstos  na 
lexislación  vixente,  a  través  de  medios  comunicación  institucionais  como 
Boletíns  ou  Diarios  Oficiais,  páxinas  web  ou  taboleiros  de  anuncios,  coa 
finalidade de dar a publicidade legalmente esixidas ao procedemento. En caso 
de que os participantes no concurso facilitaran datos de carácter persoal de 
terceiros, incluídos os relativos ao persoal ao seu servizo, previamente a súa 
inclusión deberán informar ás persoas interesadas dos extremos.

7.- MEDIDAS COVID 

Todos os participantes deberán adoptar as medidas necesarias para evitar a 
xeración  de  riscos  de  propagación  da  enfermidade  COVID-19,  así  como  a 
propia exposición aos ditos riscos. Este deber de cautela e protección será 
igualmente exixible aos titulares de calquera actividade.

Así  mesmo,  deberán  respectarse  as  medidas  de  seguridade  e  hixiene 
establecidas polas autoridades sanitarias para a prevención do COVID-19.

8.- OBSERVACIÓNS 

A organización  será  quen  resolva  calquera  circunstancia  non  prevista  nas 
presentes bases, así mesmo poderá establecer modificacións que non estean 
contempladas se fose necesario. 

Os participantes coa sinatura da instancias aceptan que o Concello de Arbo 
publique as fotografías no facebook do concello.

Participar  no  concurso  e  inscribirse  para  a  obtención  de  premios  supón  a 
aceptación íntegra destas bases.

MODELO INSTANCIA ENTROIDO VIRTUAL 2021

D./ª
DNI 

con domicilio Teléfono 

SOLICITA:

1.- A súa inscrición no  CONCURSO ENTROIDO VIRTUAL 2021 na categoría 
de:

a.- Mascarita individual (máis de 12 anos)

b.- Mascarita individual ( menos de 12 anos)

c.- Grupos conviventes 

2.- Autoriza ao Concello de Arbo a publicar no facebook do Concello a 
fotografía/vídeo remitido.

3.- Acepta integramente as bases do Concurso do Entroido virtual do Concello 
de Arbo 2021

Arbo, a

Asdo:

______________________________________________________________

 O alcalde. Horacio Gil Expósito. Documento asinado electronicamente 

